
Pou Piblikasyon Imedya: 11 fevriye 2015 

GOUVÈNÈ CUOMO DEPLWAYE EKIPMAN ETA NEW YORK NAN MASSACHUSETTS POU EDE FOUYE NÈJ 

NAN TANPÈT ISTORIK SA 

 

Plis pase 60 pèsonèl ak 71 pyès ekipman lou pral rejwen yon efò netwayaj plizyè eta 

 

Gouvènè Andrew M. Cuomo jodia te deplwaye ekipman Eta New York nan Massachusetts pou ede eta 

nan efò netwayaj apre tanpèt nèj istorik ki te tonbe nan rejyon an pandan plizyè semèn ki sot pase yo. 

Plis pase 60 pèsonèl ak 71 pyès gwo ekipman lou, sa ki gen ladan lodè chajman sou devan, kamyon pou 

pran fatra ak chajè konpak, te kite New York maten an e li pral kòmanse operasyon yo imedyatman lè yo 

rive. New York rejwenn lòt eta vwazen yo nan efò sa a enkli Vermont, New Jersey ak Pennsylvania.  

 

“Nan moman difisil, vwazen ede vwazen yo,” Gouvènè Cuomo te deklare. “Sou demann Gouvènè a, nap 

voye resous pou ede nan efò netwayaj nan Massachusetts, jis tankou jan yo te fè pou New York nan tan 

lontan. Nou rete angaje pou ede yo nan pasaj tanpèt sa yo.” 

 

Eta New York te resevwa yon demann ki soti nan Ajans Jesyon Ijans Massachusetts pou asistans mityèl 

nan lendi swa. Ekipman yo te kite New York nan mèkredi a 8 a.m. pou vil Worcester ak yon zòn tranzit 

nan Hanscom baz èfòs nan Bedford. Deplwaman pral dire 7 jou. 

 

Biwo Jesyon Ijans Eta New York te kowòdone avèk Authority Thruway NYS ansanm avèk Depatman 

Transpòtasyon pou deplwaye reosus ki annaprè yo:  

• 66 pèsonèl 

• 18 lodè chajman sou devan 

• 19 kamyon pou jete fatra 

• 15 chajè konpak 

• 17 trelè traktè 

• 2 kamyonèt 

 

Èd New York pandan tanpèt sa a te swiv yon long tradisyon nan pati nòdès eta yo ap ede yon lòt nan tan 

bezwen. Eta vwazen yo pa twò lontan de sa e souvan te ofri New York ekipman ak pèsonèl, enkli pandan 

gwo tanpèt Sandy ansanm avèk nèj istorik ki te tonbe nan mwa novanm ki sot pase a nan Buffalo. 

